
Té nderuar Zotérinj,

Avokati i Popullit éshté njoftuar mé dt.08.07.2015 pér refuzimin e
ushqgimit dhe fillimin e grevés sé urisé nga njé grup té dénuarish né IEVP Peqin,
si mjet proteste ndaj njé séré problemesh té pazgjidhura, lidhur me té drejtat
dhe trajtimin e tyre né kété institucion.

Né vijim té késaj situate, né rolin e Mekanizmit Kombétar t& Parandalimit
té Torturés, Trajtimit Cnjerézor dhe Degradues, Institucioni | Avokatit té Popullit
ka dérguar mé dt.09.07.2015 njé grup pune i pérbéré nga Alfred Kocobashi,
Irisa Lagi (juristé) dhe Alma Alibali (mjeke psikiatér) pér té verifikuar né vend
pretendimet e té dénuarve.

Krahas takimit fillestar té zhvilluar me autoritetet drejtuese té IEVP Peqin
pér situatén e mésipérme, grupi inspektues ka kryer edhe njé takim té gjaté dhe
ballafaques me té dénuarit gé kishin refuzuar ushgimin, duke marré prej tyre

njé séré té dhénash dhe déshmish mbi problematikat gé hasnin né shérbimet
penitenciare.

Krahas sa mé lart, grupi inspektues ka kontrolluar dhe verifikuar né
terren dhe népérmjet stafit te burgut té gjitha pretendimet e parashtruara nga
ankesat e shtetasve Kastriot Frashéri dhe Lavdrim Muco dhe 10 té dénuarve té
tieré né IEVP Peqin té depozituar prané institucionit t& Avokatit t& Popullit mé
dt 08.07.2015 té cilét pretendonin se ishin né grevé urie pér arsye té kushteve
degraduese dhe mungesés sé sigurisé kolektive né ambientet e observimit dhe
mosrespektimit té grevés sé urisé té kérkuar me ané té njé kérkese me shkrim
nga ana e té dénuarve dhe drejtuar administratés sé burgut,

Gjaté shqyrtimit té ankesave N/Komisionerét administruan
procesverbale té intervistave me ankuesit Kastriot Frashéri dhe Lavdrim Muco
dhe pjestarét e tjeré té grevés sé urisé duke u njohur me kushtet e trajtimit té
kérkesave té tyre nga ana e administratés sé IEVP Peqin. Nga ana e
N/Komisioneréve u administruan dhe procesverbale t& marrijes né pyetje té
personelit mjekésore, atij psiko-social dhe té sigurisé pér té cilét ngrihet dyshimi
I arsyeshém se me veprimet dhe mosveprimet e tyre mund té kishin cenuar té
drejtat e personave ankues.

Né pérfundim té procedurave dhe veprimeve hetimore bazuar né
intervista, marrje déshmish dhe konsultim me regjistrat pérkatés, u vértetua se
té 12 té burgosurve ankues banues té dhomés nr. 4 né ambientet e observimit
né IEVP Peqin u éshté shkelur dhe vazhdojne t'i shkelet e drejta e protestés
pagésore pér ushtrimin e greves sé urisé duke iu mos miratuar kjo kérkesé e
tyre legjitime dhe rrjedhimisht mosrespektimi sipas protokolleve ligjore dhe
mjekésore té té drejtés pér ushtrim té greves sé urisé.

Pérgjegjés direkt pér kété shkelje té té drejtés sé té dénuarve u
identifikuan shtetasit Edlir Kazazi me detyré specialist i regjimit té brendshém,
Siguri e Zakonshme, Godina A dhe z. Besnik Kaptelli me detyré shef i sigurisé
IEVP Peqin. Kéta dy shtetas kishin administruar kérkesén me shkrim nga ana
té burgosurve Lavdrim Muco dhe Kastriot Frashéri gjithashtu dhe té€ dénuarve
té tjeré pér miratimin dhe krijimin e kushteve pér ushtrimin e grevés sé urisé por
nuk e Kkishin depozituar até prané administratés sé institucionit sipas
procedurave ligjore! t& administrimit té kérkesave- ankesave dhe regjistrimit té
kérkesés né regjistrin pérkatés dhe njoftimit té titullarit t& Institucionit. Ky
mosveprim i personave té mésipérm ka shkaktuar vuajtje, trajtim degradues
dhe véshtirési fizike pér personat né grevé urie duke u shkaktuar dhe probleme
shéndetésore atyre, té krijuara si rezultat i mosinformimit dhe rrjedhimisht
mosveprimit té sektorit shéndetésor dhe atij psiko-social té cilét duhet té ishin
lajméruar dhe véné né |évizje té menjéhershme kur greva e urisé miratohet dhe

! Sipas Nenit8 té Ligjit Nr.8283,date 16.04.1998 Pér té drejtat dhe trajtimin e té denuarve me burgim
dhe té paraburgosurve™:” Té paraburgosurit dhe t& denuarit me burgim kané té drejté té paragesin
kérkesa dhe té béjné ankime lidhur me zbatimin e ligjit dhe rregullave té brendshme né formén gé
pércaktohet né kété ligj dhe né ményré individuale”. Gjithashtu né Nenin 25 té RRegullores sé
Pergjithshme té Burgjeve parashikohet gé: ” Kérkesat dhe ankesat béhen sipas pércaktimeve té ligjit
pér té drejtat dhe trajtimin e té denuarve; Cdo institucion mban dhe pérditéson regjistrin e kérkesave
ose ankesave té té dénuarve dhe t€ paraburgosurve , n€ formé shkresore dhe elektronike..”



zyrtarizohet nga ana e Institucionit. Megjithaté vlerésojmé se dhe né rastet kur
kéto shérbime nuk lajmérohen zyrtarisht ato duhet té& marrin pérgjegjésité e tyre
dhe duhet té jené té disponueshém dhe né kontakt té pérditshém me té dénuarit
né regjim dhe té veprojné né ményré té pavarur né informimin e Drejtuesve té
institucionit dhe té ofrojné shérbimet e duhura mjekésore dhe psikologjike pér
raste té tilla.

Ndérkohé vlerésojmé se veprimet dhe mosveprimet e kryera nga
punonjésit e Policisé sé Burgut dhe konkretisht dhuna psikologjike ushtruar
nga ana e Shefit té sigurisé Besnik Kaptelli i cili kishte vizituar disa heré té
dénuarit e mésipérm duke i kércénuar se nése ato do vazhdojné me refuzimin
e ushqgimit dhe grevén e urisé do té shogérohen me pranga né ambientet e
izolimit mund té konsiderohet trajtim ¢njerézor dhe poshtérues.

Me kéto veprime punonjésit e policies t&é IEVP Peqin, z.Kazazi dhe
z.Kaptelli u kané shkelur té burgosurve njé nga té drejtat themelore té njeriut
té garantuara nga neni 25 i Kushtetutés dhe neni 3 i Konventés Evropiane pér
Mbrojtien e té Drejtave dhe Lirive Themelore té Njeriut, pér tiu mos u
nénshtruar torturés, dénimit apo trajtimit mizor, ¢cnjerézor ose poshtérues.

Ndérkohé kujtojmé se sipas nenit 17 té Kushtetutés, kufizime té té
drejtave dhe lirive té parashikuara né kété Kushtetuté mund té vendosen vetém
me ligj pér njé interes publik ose pér mbrojtjen e té drejtave té té tjeréve.
Kufizimi duhet té jené né pérpjestim me gjendjen gé e ka diktuar até. Kéto
kufizime nuk mund té cénojné thelbin e lirive dhe té té drejtave dhe né asnjé
rast nuk mund té tejkalojné kufizimet e parashikuara né KEDNJ.

Sjellim né véméndje se pér problemin e grevés sé urisé, ndonése nuk
ka njé trajtim té thelluar ligjor né té drejtén e brendshme, né fakt jané miratuar
disa akte ndérkombétare dhe rajonale gé Shteti Shqipetar &shté palé sikurse
mund té pérmendim:

1. “Deklarata pér Grevén e Urisé (Deklarata e Maltés e vitit 1991 e
rishikuar né vitin 1992)”, miratuar nga Asambleja e 43-té Botérore e Mjekésisé
mbajtur né Malté, né Néntor 1991, e rishikuar nga Asambleja e 44-té Botérore
e Mijekésise mbajtur né Marbella té Spanjés, né Shtator 1992 dhe nga
Asambleja e 57-té Botérore e Mjekésisé, mbajtur né Pilanesberg té Afrikés sé
Jugut, né Tetor 2006”.

Sipas nenit 1 té késaj deklarate, grevat e urisé jané shpesh njé formé e
protestés nga njerézit qé nuk kané ményra té tjera pér té béré té njohura
kérkesat e tyre. Me refuzimin e té ushqyerit pér njé periudhé té
konsiderueshme, ata zakonisht shpresojné qé protesta té marré géllime té
caktuara duke térhequr vémendjen e autoriteteve.

Né pjesén udhézime pér menaxhimin e grevistéve té urisé parashikohet
se: Mjekét duhet té vlerésojné kapacitetin mendor té individéve. Kjo pérfshin
verifikimin e aftésisé mendore té individéve me géllim gé individét e paafté
mendérisht té mos lejohen té béjné grevé urie.

Mjekét duhet té bisedojné me grevistét e urisé né privatési dhe larg
dégjimit té gjithé njerézve té tjeré dhe duhet té respektojné konfidencialitetin.
Ata duhet té béjné njé ekzaminim té ploté té grevés sé urisé gé né fillim té saj



dhe duhet t'u shpjegojné pasojat dhe implikimet mjekésore gé mund té vijné
prej saj.

Mijekét duhet té binden se refuzimi pér ushgim ose trajtim éshté zgjedhja
vullnetare e individit. Grevistét e urisé duhet té mbrohen nga shtréngimi. Mjekét
shpesh mund té ndihmojné pér té arritur kété dhe duhet té jené té vetédijshém
se shtréngimi mund té vijé nga grupi i kolegéve, autoritetet apo té tjerét. Mjekét
ose personeli tjetér i kujdesit shéndetésor nuk mund té ushtrojné presion té
panevojshém té cdo lloj te grevisti i urisé pér té pezulluar grevén. Kujdesi apo
trajtimi i grevistit t& urisé nuk duhet té kushtézohet me pezullimin e grevés sé
urisé.

Té ushqyerit artificial mund té jeté i pérshtatshém nga ana etike nése
grevistét e urisé e pranojne até né ményré té ndérgjegjshme. Ajo gjithashtu
mund té jeté e pranueshme nése individét kané Iéné paraprakisht udhézime
pér ta refuzuar até.

Té ushgyerit me forcé nuk éshté etike dhe e pranueshme. Edhe né gofté
se ka pér géllim té pérfitojné, té ushqyerit e shogéruar nga kércénimet, detyrimi
me forcé apo pérdorimi i kufizimeve fizike éshté njé formé e trajtimit ¢njerézor
dhe degradues.

2. “Deklarata e Tokio-s - Udhézime pér mjekét lidhur me torturén dhe
trajtimin mizor, ¢njerézor ose degradues apo ndéshkimit né lidhje me ndalimin
dhe burgosjen”, miratuar nga Asambleja e 29-té Botérore e Mjekésisé, mbajtur
né Tokio té Japonisé, né Tetor 1975 dhe rishikuar nga sesioni i 170- té i Késhillit
té Asamblesé Botérore té Mjekésise, mbajtur né Divonne-Les-Bains, té
Francés, né Maj 2005. Né pikén 6-té té saj theksohet se: Kur i burgosuri refuzon
ushqgyerjen dhe mjeku e konsideron té afté pér té gjykuar, né ményré té qarté
dhe racionale lidhur me pasojat e kétij veprimi, ai/ajo nuk duhet ushqyer né
ményré artificiale. Vendimi lidhur me aftésiné e té burgosurit pér njé vendim-
marrje té tillé duhet t&é konfirmohet nga té paktén edhe nga njé mjek tjetér.

Nga pérmbajtja e kétyre akteve rezulton e garté se, kushtet e grevés sé
urisé i vendosin vet grevistét, ndérsa menaxhimin e grevés e bé&jné vetém
mjekét dhe jo punonjésit e policisé apo ndonjé autoritet tjetér shtetéror. Sipas
kétyre akteve rezulton se grevistét e urisé vendosin vet edhe pér ushqgyerjen
artificiale té tyre, por ndalohet ushqyerja me forcé. Ndérkohé nga kéto akte
rezulton se grevistét e urisé nuk mund té pengohen pér té pérdorur IEngje té qé
kané si pérbérés shegerin, si ¢aj, serum (glukozé), kafe, apo ujé me trisol.
Gjithashtu ato ndalojné veprimet kércénuese, kufizimet fizike e veprime té tjera
té kryera nga mjekét apo ndonjé autoritet tjetér shtetéror me géllim ndérprerjen
ose pezullimin e grevés sé urisé.

Né fakt, sikurse u pérshkrua edhe mé sipér, né rastin konkret punonjésit
e policisé sé Burgut Peqin Edlir Kazazi dhe Besnik Kaptelli morén pérsipér té
refuzonin té drejtén e t& dénuarve pér grevé urie duke u mohuar atyre kushtet
e nevojshme dhe kujdesin shéndetesoré.

Kéto veprime té kétyre 2 punonjésve té policisé iu kané shkaktuar
té burgosurve té cilét kané refuzuar ushgimin, vuajtje té rénda fizike e



mendore. Ato jané kryer me dashje dhe me qéllim pér t'i ndéshkuar
grevistét pér aktin gé kané ndérmarré duke protestuar ndaj organeve
shtetérore né formén e organizimit té grevés sé urisé né ambientet e
observimit té IEVP Peqin. Ata i kané kryer kéto veprime duke ushtruar
funksionet publike si punonjés té Policisé sé Burgjeve. Paré né njé
kéndvéshtrim mé té gjéré, veprimet dhe mosveprimet e 2 punonjéve té
policisé sé burgut Peqin pérmbajné elementét e figurés sé veprés penale
te “Torturés” té kryer né bashképunim, té parashikuar nga neni 86 e 25 tée
K.Penal, té& ndryshuar, né formén e trajtimit ¢cnjerézor dhe poshtérues.

Gjaté vizités né dhomén nr 4 té sektorit te Observimit IEVP Peqin
N/Komisionerét e Avokatit t¢ Popullit u njohén me kushtet dhe kérkesé —
ankesat e té dénuarve té késaj dhome. Né kété dhomé 7m x 4m=28 m2 jetonin
16 persona nga té cilét 10 flinin né krevate dhe 6 té tjeré flinin me dyshek né
toké. Gjithashtu né kété dhomé u konstatua prania e dy personave té sémuré
mendoré me probleme té rénda agjitimi té vazhdueshém. Né kété dhomé kishte
té dénuar dhe té paraburgosur. Kishte persona gé géndronin né kété dhomé
gé nga dt.06.07.2014 té transferuar né IEVP Peqin nga IEVP 302 Tirané, etj.

Lidhur me kéto kushte ekstreme, té dénuarit/paraburgosurit né dhomén
e observimit, u shprehén se situata ishte shumé e rénduar pasi dhe ngrénia e
ushqgimit duhej té béhej né kushte jo dinjitoze pasi nuk kishte hapésiré té
mjaftueshme pér tavolina dhe karrige pér té kryer normalisht kété proces
jetésor né kohén kur nevojitej. Rasti i késaj dhome me pérmasa 28m?2 ku
géndronin 16 persona, fakton shkeljen drastike té standardit ligjor si té
sipérfages ashtu dhe té kubaturés sé banimit pér person.?

Pa dashur té paragjykojmé arsyet, motivet apo shkaget e pérdorimit té
njé dhome observimi, nga ana e ekspertéve té Avokatit té Popullit Eshté vérejtur
mosrespektim i kritrereve gé duhet té keté né vémendje administrata e njé
IEVP-je, gjaté ndarjes té té dénuarve né dhoma3. Né kété konteskt, gjykohet se
numri i godinave té IEVPPeqin, éshté mése i mjaftueshém pér té béré njé
shpérndarje sipas kritereve té parashikuara né Rregulloren e Pérgjithshme té
Burgjeve, ndérkohé gé nga ana e ekspertéve té Avokatit t& Popullit mbéshtetur
né gjéndjen mjaft té réndé té konstatuar né kété sektor, vieréson se ndérhyrja
pér shpérndarjen e té dénuarve té caktuar né godina té tjera, konsiderohet
urgjente.

Konstatimet lidhur me mbipopullimin e skajshém né ambientet e IEVP
Peqin (Kapaciteti zyrtaré 685 persona, aktualisht 810 persona) pérvec
problemeve té degradimit strukturor té ndértesés dhe pérkeqgésimit té
shérbimeve ndaj personave té privuar nga liria, ngrené edhe shqetésimin e

2 Shiko nenin 22 pika 1 € Vendimit Nr. 303, daté 25.03.2009 “Pér miratimin e Rregullores sé
Pérgjithshme t€ Burgjeve”. Rregullorja e pérgjithshme e Burgjeve, neni 22, pika 1, “Né strehimin e té
burgosurve mbahen parasysh kushtet dhe mundésité konkrete té€ ¢do IEVP-je, por né ¢do rast duke iu
siguruar kubatura jo mé pak se 9 m3 dhe sipérfagja e banimit jo mé pak se 4 m2 pér ¢do té
burgosur,......"

3 Rregullorja e pérgjithshme e Burgjeve, neni 21, pika 1, “I burgosuri géndron né dhomén e pranimit jo
mé shumé se 10 dité dhe mé pas vendoset né ambientin e banimit. Né vendosjen e t& burgosurve népér
dhoma mbahen parasysh kritere gé lidhen me masén e dénimit, moshén, gjéndjen shéndetésore, ...... ...,
problemet konfliktuale, fakti nése jané né hetim pér té njéjtén ¢éshtje penale, ....”"



institucioneve kombétare dhe ndérkombétare lidhur me respektimin e té
drejtave té njeriut né njé vend demokratik.*

Kjo situaté e mbipopullimit té skajshém né IEVP Peqin, sjell shkeljen e
njé séré té drejtash té burgosurve/paraburgosurve, pasi si rrjedhojé e
mbipopullimit, jo vetém gé ka mé pak hapésira jetike pér ¢do té burgosur, por
ofrohen edhe mé pak shérbime, té cilat né kushtet e njé numri té paracaktuar
stafi jané edhe mé pak cilésore. Pér rrjiedhojé, né IEVP Peqin dhe konkretisht
ne sektorin e Observimit ishin krijuar premisa pér incidente té rénda ndérmjet
té burgosurve dhe kishte pakénaqgési lidhur me kushtet higjienike, programet e
edukimit, rekreacionit dhe rehabilitimit t& cilat né ato kushte mbipopullimi ishin
inekzistente.

Né rastin e mésipérm Avokati i Popullit né rolin e Mekanizmit
Kombétar pér Parandalimin e Torturés vleréson se situata e
mbipopullimit né burgun e Peqinit dhe konkretisht né dhomén nr.4 Sektori
i Observimit éshté evidente dhe vendosja e personave né kushtet e njé
hapésire jetike prej 2m2 dhe larg standardeve minimale té Rregullores sé
pérgjithshme té Burgjeve, neni 22, pika 1, “Né strehimin e té burgosurve
mbahen parasysh kushtet dhe mundésité konkrete té ¢do IEVP-je, por né
cdo rast duke iu siguruar kubatura jo mé pak se 9 m3 dhe sipérfagja e
banimit jo mé pak se 4 m2 pér ¢do té burgosur,...... ” pérbén trajtim
degradues dhe jo human dhe shkelje té nenit 3 té€ KDNJ.

Komiteti pér Parandalimin e Torturés (KPT) me rastin e vizités né
Shqipéri, né vitin 1997, i ka rekomanduar autoriteteve Shgiptare: Té
dénuarit/paraburgosurit t¢ akomodohen né dhoma jo me pak se 22 m? né rastet
kur vendosen 6 veta né dhomé dhe 10m?2 né rastet kur vendosen 2 veta né
dhomé. Gjithashtu dhe dhomat me té vogla se 6m? nuk plotésojné standardet
minimale pér njé dhomé burgu dhe duhet té nxirren jashté shérbimi.®

Né pérfundim té késaj procedure rezultoi se jo vetém disa prej
ankesave té té dénuarve ishin té drejta, por ato kérkojné njé ndérhyrje gé
kapércen kompetencat dhe mundésité e autoriteteve té Burgut Peqin.
Avokati i Popullit, nisur nga gjendja e konstatuar mé lart kérkon njé
ndérhyrje me masa urgjente nga ana e Drejtorisé sé Pérgjithshme té
Burgjeve pér té béré té mundur pérmirésimin e shpejté té situatés dhe
dhénies fund té trajtimit jo njerézoré dhe degradues té burgosurve né
IEVP Peqin.

4 Njé céshtje e tillé éshté gjykuar nga Gjykata e té Drejtave té Njeriut té Késhillit té Evropés né rastin
Sulejmanovic kundér Italisé. Gjykatésit e Strasburgut né vendimin e tyre kané cilésuar se kufizimi i
hapésirés jetike ndaj té dénuarve dhe té paraburgosurve pértej standardeve ligjore té shteteve palé dhe
ato té Konventave Ndérkombétare pérbéjné shkelje té nenit 3 t& Konventés Evropiane té té Drejtave té
Njeriut.

5 Albania: Visit 1997 [par.127]



Pér sa mé sipér, bazuar né pikén 3, t&é nenit 63 té Kushtetutés sé
Republikés sé Shqipérisé, ku parashikohet se: “Avokati i Popullit ka té drejté té
béjé rekomandime dhe té propozojé masa kur véren shkelje té té drejtave dhe
lirive té njeriut nga administrata publike” nenit 21/b té Ligjit Nr. 8454 dt.
04.02.1999 “Pér Avokatin e Popullit”, i ndryshuar, ku parashikohet se:
“Avokati i Popullit paraqet rekomandime pér vénien né vend té sé drejtés
sé shkelur tek organi administrativ, gé, sipas tij ka shkaktuar shkelje té té
drejtave dhe lirive”, nenin 74/1, pika “b”, té Ligjit Nr. 8328 dt. 16.04.1998 “Pér
té drejtat dhe trajtimin e té dénuarve me burgim” i ndryshuar ku ndér té tjera
parashikohet se: “Avokati i Popullit népérmjet Mekanizmit Kombétar pér
Parandalimin e Torturés ka kéto kompetenca: b) paraqet rekomandime pér
organet pérkatése, me géllim qé té pérmirésohet trajtimi dhe kushtet e
individéve gé u éshté hequr liria dhe té parandalohet tortura dhe trajtimi ose
dénimi i egér, ¢njerézor dhe poshtérues”,

REKOMANDOJME:

1. Marrjen né analizé té rastit té shkeljes sé té drejtave té grevés sé
urisé té té burgosurve té dhomés nr.4 sektori i Observimit IEVP Peqin
dhe fillimin e procedurave administrative pé&r marrjen e masave
disiplinore ndaj z.Edlir Kazazi me detyré specialist i regjimit té
brendshém dhe z.Besnik Kaptelli me detyré Shef i Sigurisé, IEVP
Peqin.

2. Marrjen e masave té menjéhershme nga ana e Drejtuesit té
Institucionit lidhur me analizimin dhe nxjerrjen e pérgjegjésive pér
mos koordinimin nga ana e sektoréve té sigurisé dhe atij shéndetésor
dhe psiko-social né krijimin e kushteve té nevojshme pér té dénuarit
né rastet kur jané né greve urie.

3. Marrjen e masave té menjéhershme pér té kufizuar mbipopullimin né
IEVP Peqin me objektivin gé ¢cdo qeli t& ofrojé minimalisht 4m?
hapésiré jetike pér person konform nenit 22, pika 1 té Rregullores sé
Pérgjithshme té Burgjeve.

4. Marrjen e masave té menjéhershme pér adresimin e situatés sé
mbipopullimit né IEVP Pegin né respekt té€ Nenit 24 té Ligjit nr. 8328
daté 16.04.1998 "Pér té Drejtat dhe Trajtimin e t& Dénuarve me
Burgim dhe té Paraburgosurve”, i ndryshuar, ku i sigurohet ¢do té
dénuari shtrat i vecanté dhe njé komplet i pérshtatshém fjetjeje.



5. Marrjen e masave té menjéhershme nga ana e Drejtuesit té
Institucionit lidhur me dhénien fund té situatés degraduese dhe
kushteve té trajtimit jonjerézoré té 16 té burgosurve né dhomén nr. 4
té sektorit t€ Observimit né respekt té ploté té Rregullores sé
pérgjithshme e Burgjeve, nenit 21, pika 1, “/ burgosuri géndron né
dhomén e pranimit jo mé shumé se 10 dité dhe mé pas vendoset né
ambientin e banimit. Né vendosjen e té burgosurve népér dhoma
mbahen parasysh kritere gqé lidhen me masén e dénimit, moshén,
gjéndjen shéndetésore, ...

Né pérputhje me nenin 22, té ligjit Nr.8454 date 4.02.1999 “Pér Avokatin
e Popullit”, i ndryshuar, ku pércaktohet se;
“Organet té cilave Avokatii Popullit u ka drejtuar njé rekomandim, kérkesé apo
propozim pér shkarkim, duhet ta shqyrtojné rekomandimin, kérkesén apo
propozimin pér shkarkim dhe té kthejné pérgjigje brenda 30 ditésh nga data e
dérgimit t& rekomandimit, kérkesés apo propozimit pér shkarkim”, ju lutemi té
na vini né dijeni pér géndrimin tuaj ndaj kétij rekomandimi, brenda afatit ligjor.

Né pritje té pérgjigjes Tuaj,

AVOKATI | POPULLIT

Igli TOTOZANI



